
”På skattejakt i Bygde-Noreg” -  

eit kompetansegjevande høgskulekurs i bygdeutvikling.

Høgskulen og Fylkesmannen i Sogn og Fjordane tilbyr i fellesskap eit 10 studiepoengs høgskulekurs i bygdeutvikling våren 2004 - På skattejakt i Bygde-Noreg – lokalsamfunnsutvikling med vekt på ressursar i natur og kulturarv. 

Undervisning blir gitt på 3 felles samlingar ulike stader i fylket, kvar på to dagar  frå torsdag frå kl 15 til fredag kl 16.  Samlingane blir i veke 2 (8.-9.jan), veke 6 (5.-6.febr) og veke 17 (22.-23.april). 

Bakgrunn

Landbruket, kulturlandskapet og dei rike natur- og kulturarvressursane i bygdene kan utnyttast som grunnlag for næringsutvikling. Det er etterkvart vorte slik at det ofte er betre økonomi i å syne fram særmerke med ein stad enn å selje landbruksprodukta herifrå. Dette kan vere tenester knytt til eige gardsbruk / utmarksressursar eller at fellesressursar blir lagde til rette for besøkande.

Kursnamnet ”På skattejakt i Bygde-Noreg” siktar til at det ligg unytta ressursar i bygdene våre i naturen og kulturarven. Altfor ofte er vi heimeblinde og ser ikkje verdiane i det som er rundt oss til dagleg. Det er fleire nivå i eit løp for å gjere desse ressursane om til tilleggsnæring eller heiltidsnæring for folk på bygdene.

· Sjå og setje pris på ressursane

· Lære om korleis dei kan nyttast

· Etablering av tiltak/verksemd som tek i bruk ressursane

Det kan vere ei utfordring for ”nye turistvertar” å ta rolla som formidlar utan å ha tenkt gjennom  eller lært noko om prinsippa for dette. Nokre personar er naturtalent, og dei greier det bra utan. Men dei fleste vil ha nytte av å lære om dette på ein systematisk måte og prøve seg ut i trygge former. I denne samanhengen ser vi på metodar nytta i Skottland og USA – ”interpretive planning” eller korleis planlegge for å formidle natur og kulturarv på ein levande og personleg engasjerande måte.

Mål med kurset:

Du skal forstå prinsippa for prosessleiing (i eige bygdemiljø) for å finne fram til særpreg og ressursar som kan leggast til rette for besøkande. Du skal også kunne planlegge enkelttiltak etter prinsippa for interpretasjonsplanlegging og kjenne til utfordringane ved tilrettelegging for turisme i bygdemiljø og sårbar natur.

Målgruppe

Målgruppe for kurset vil først og fremst vere personar som har delteke i bygdeutviklingsprogrammet i Sogn og Fjordane. Kurset vil også vere interessant for tilsette i offentleg verksemd og organisasjonar med ansvar for bygdeutvikling, kultur-, næringsutvikling og planarbeid. Du som driv ei lita reiselivsverksemder med tilknyting til gardsdrift er også aktuell for eit slikt tilbod.

Hovudemne i studiet

· Korleis finne eigenarten i lokalsamfunnet 

· Korleis kommunisere det spesielle med dykkar stad

· Korleis arbeide med tema for formidling 
· foir  fo
· Introduksjon til prosjektoppgåve - Detaljplanlegging av eige eller felles tiltak.

· Korleis mobilisere bygda og få med ”dei glade amatørane” – prosessarbeid

· Turisme i bygdene – er det ukomplisert?

· Korleis nytte tilgjengeleg materiale og fagressursar 

Oppbygging av kurset

Kurset inneheld ein teoretisk del med gjennomgang av fagområdet med forelesingar og gruppearbeid på ca. 40 timar (6 studiepoeng) og ein praktisk del med skriving av prosjektoppgåve (4 studiepoeng). 

Oppfølging mellom samlingane og ved oppgåverettleiing vil skje ved bruk av fjernundervisningsverktøyet Classfronter. Dette føreset elementær kunnskap om bruk av PC. 

Ekskursjonane er ein obligatorisk del av kurset. Målet er å sjå døme på god formidling og utnytting av natur og kulturarv i dei lokalsamfunna samlingane blir haldne i.

Deltakarane skal skrive ei prosjektoppgåve på maks 15 sider.  Denne kan gjerast indivduelt, helst to eller maks tre personar som skriv oppgåva i lag. 

[image: image3.wmf]Skule

Entreprenørskap

i skulen

10 studiepoeng

Etablering

FjordInnovasjon

10 studiepoeng

Lokalsamfunn

På skattejakt i

Bygde

-

Noreg

10 studiepoeng

Vidareutdanning

for lærarar

Entreprenørskap i skule 

og lokalsamfunn

30 studiepoeng

REAL

Rural 

Entrepreneurship 

through Action Learning

Fordjuping

Lokalsamfunn

Skule

Formidling

Økonomi

10 

stp

Fordjuping

Økonomi

Lokalsamfunn

Formidling

10 

stp

Læringsform - REAL

”Entreprenørskap i skule og lokalsamfunn” er eit fagområde under utvikling ved høgskulen og er bygd på REAL – pedagogikken. REAL står for Rural Entrepreneurship Through Action Learning og er eit opplæringsprogram for entreprenørskap utvikla i USA av Jonathan P. Sher og Paul DeLargy . (www.gareal.org/). Figuren syner samanhengen mellom kurset ”På skattejakt” og dei andre tilboda under REAL. Modulane med stipla linje er fordjupingsmodular det kan bli aktuelt å utvikle etter kvart.

REAL-pedagogikken bygger på 4 viktige prinsipp:

· Klåre læringsmål

· Gjennomføring bygd på eigenaktivitet i grupper eller individuelt, der alt skal munne ut i presentasjon i ei eller anna form.

· Tid til refleksjon over det ein har gjort eller lært gjennom samtale, diskusjon eller logg. Kva overføringsverdi har det vi har lært til det verkelege livet . 

· Utprøving av kunnskapane i ei eller anna form for prosjekt eller aktivitet.

Opptakskrav

Generell studiekompetanse eller godkjent realkompetansevurdering. Kontakt høgskulen tlf 57 67 60 00 for spørsmål om vurdering av realkompetanse.

Pris

Utvikling av kurset er finansiert gjennom midlar frå Statens Landbruksforvaltning (Kompetanseutvikling i landbruket) og  bygdeutviklingsmidlar. Det er difor mogeleg å tilby dette kurset med studieavgift kr 500.  Deltakarane må sjølve koste reise og opphald på samlingane samt pensumlitteratur og eksamensavgift. 

Søknad

Utfylt søknadsskjema sender du til Høgskulen i Sogn og Fjordane, ALI v/Eikemo , postboks 133, 6851 Sogndal

Søknadsfrist: 29.nov 2003
Meir informasjon får du ved å vende deg til 

Fagleg ansvarleg: Eli-Grete Høyvik, tlf 90 83 56 73 e-post egh@interplan.no 

Høgskulen i Sogn og Fjordane ved Ivar Offerdal, tlf 57 67 60 65, e-post ivar.offerdal@hisf.no

Fylkesmannen, Landbruksavdelinga ved Oddveig Birkeland tlf. 57 72 32 10 

e-post oddveig.birkeland@fm-sf.stat.no

